Foru parlamentari Félix Taberna Monzón jaunak ondoko galdera egin zuen: “Galdera, LOGSE batxilergoaren gaueko eskolak murriztu izanari buruzkoa”.

Biltzarreko Erregelamenduko 112.1 artikuluan ezarritakoa betez, egindako galderaren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agintzen da. Galdera hori 2003ko irailaren 10eko 4. Nafarroako Parlamentuko Aldizkari Ofizialean argitaratu zen.

ERANTZUNA

Izquierda Unida de Navarra-Nafarroako Ezker Batua parlamentu-taldeari atxikitako foru parlamentari Félix Taberna Monzón jaunak galdera egin du LOGSE batxilergoaren gaueko irakaskuntzen murrizketari buruz. Hona Hezkuntza kontseilariaren erantzuna.

Maiatzaren 23an Hezkuntza eta Kultura kontseilariak emaniko 171/2002 Foru Aginduak, Nafarroako Foru Komunitatean LOGSEko Batxilergoaren gaueko ikasketak arautu eta antolatzen dituenak, bigarren xedapen gehigarrian ezartzen du ezarpena egutegi honen arabera eginen dela: 

- 2002-2003 ikasturtean lehen mailako ikasketak.

- 2003-2004 ikasturtean bigarren mailako ikasketak.

Era berean, I. eranskinean modalitateko irakasgaiak banatzen dituen mailetan, eta “Grekoa I” Giza eta Gizarte Zientzien modalitateko lehen mailan sartzen du. “Grekoa II” irakasgaia ez da irakasgai komuna ez eta modalitatekoa ere lehen eta bigarren mailetan.

2003-04 ikasturtean, batxilergoko ikasketak gauez emateko baimena duten institutuek bigarren mailako ikasleei 171/2002 Foru Aginduaren I. eranskinean jasotako irakasgaiak eskaini dizkiete, eta horien artean ez dago “Grekoa II” irakasgaia, aurreko puntuan esan bezala.

Beraz, 2002-2003 ikasturtearen hasieratik indarra duen 2003-2004 ikasturteko hezkuntza eskaintzak ez du inolako murrizketarik izan batxilergoko gaueko bigarren mailan. Era berean, ez da aurreikuspenik egin Hezkuntza eta Kultura kontseilariak Nafarroako Foru Komunitatean LOGSEko Batxilergoaren gaueko ikasketak arautu eta antolatzeko emaniko maiatzaren 23ko 171/2002 Foru Aginduan aldaketak egiteko. 

Hori jakinarazten dizut Nafarroako Parlamentuko Erregelamenduaren 184. artikuluan eta hurrengoetan xedatutakoa betetzeko. 

Iruñean, 2003ko irailaren 29an

Hezkuntza kontseilaria. Luis Campoy Zueco

